










































































जिनेन्द्र भक्ति, विधान, शिक्षण कक्षायें एवं प्रवचन के सामूहिक कार्यक्रम चलते थे। 

(२) इस महान आयोजन में देश के कोने-कोने से १५३ दूरस्थ स्थानों से एवं आस- 

पास के अनेक गाँवों के करीब आठ-दस हजार लोगों ने भाग लिया। 

(३) आदरणीय बाबूभाईजी मेहता के समयसार गाथा ४, ५, ६ पर हुए सारगर्भित 

प्रभावशाली प्रवचनों से जनता प्रभावित रही । 

पंडित ज्ञानचंदजी विदिशा के प्रवचन भी जहाँ-तहाँ चर्चा के विषय बने रहे । शिक्षण 

कक्षाओं के संचालन में विशेषरूप से पंडित प्रकाशचंदजी शास्त्री दिल्‍ली, पंडित नेमीचंदभाई 

रखियाल, श्री नेमीचंदजी पाटनी आगरा, पंडित जवाहरलालजी विदिशा का सहयोग सराहनीय 

रहा। 

(४) श्री कन्नूभाईजी दाहोद ने भक्ति के कार्यक्रमों में चार चाँद लगा दिये थे। इसके 

सिवा पंडित गोविंदरामजी खंडेरी, पंडित घासीरामजी गुना, पंडित शिखरचंदजी विदिशा, 

पंडित संतोषकुमारजी विदिशा ने भी शिक्षण कक्षाओं में सहयोग दिया। 

(५) इस सुअवसर पर निर्माणाधीन महावीर-कुन्दकुन्द स्वाध्याय भवन को - जो ३ 

वर्ष पूर्व महावीर धर्मचक्र गुजरात तीर्थयात्रा संघ के आगमन के अवसर पर प्रदत्त एक लाख 

रुपये से अधिक कौ राशि द्वारा प्रारंभ हुआ था - पुनः श्री बाबूभाई की प्रेरणा से करीब डेढ़ 

लाख रुपये से अधिक की दानराशि प्राप्त हुई । 

(६) इन दिनों करीब ६ हजार रुपये से अधिक की साहित्य बिक्री भी हुई। 

(७) ३९४ आत्मधर्म के ग्राहक बने, जिनमें १८२ आजीवन सदस्य बने। साथ ही 

११५ सन्मति संदेश के ग्राहक बने, इनमें भी ५ आजीवन सदस्य हैं। 

(८) आठ वीतराग-विज्ञान पाठशालाओं को २०००/- वार्षिक अनुदान प्राप्त हुआ। 

अंतिम दिन सभी बालकों को पुरस्कार वितरण भी किया गया। 

(९) इस प्रभावशाली आयोजन से प्रेरणा प्राप्त कर अनेक स्थानों की ओर से उनके यहाँ 

शिविर लगाने के आमंत्रण प्राप्त हुये । 
 



ध्यान रहे यह आयोजन श्री बाबूभाईजी मेहता द्वारा पिछले ३ वर्षों से प्रतिवर्ष किया जा 

रहा है, जो क्रमश: प्रगति पर है । श्री बाबुभाईजी का यह कार्यक्रम वस्तुत:ः अनुकरणीय है। 

- दिलीप, कलकत्ता 

वार्षिक मेला संपन्न 

मक्सीजी : यहाँ दो दिवसीय वार्षिक मेला १३ मार्च को सानंद संपन्न हुआ। उक्त 
अवसर पर अध्यात्मप्रवक्ता पंडित बाबूभाई मेहता, पंडित ज्ञानचंदजी विदिशा तथा पंडित 

जवाहरलालजी विदिशा आदि के पधारने से महती धर्म प्रभावना हुई। प्रवचन एवं भक्ति के 

कार्यक्रमों के अतिरिक्त महिला सम्मेलन, नवयुवक सम्मेलन, वकील सम्मेलन भी हुए। 

वीतराग-विज्ञान पाठशाला के छात्रों के द्वारा अकलंक-निकलंक नाटक बड़े ही रोचक ढंग से 

प्रस्तुत किया गया। अंतिम दिन रथयात्रा समारोह में लगभग ५००० व्यक्तियों ने भाग लिया। 

आत्मधर्म के आजीवन व वार्षिक अनेकों ग्राहक बने । -विमलचंद झांझरी, उज्जैन 

श्री सोनागिरजी : विगत दिनों यहाँ का वार्षिक मेला-महोत्सव सानंद संपन्न हुआ। 
विविध कार्यक्रमों के अतिरिक्त शिक्षण शिविर का भी आयोजन किया गया। इस अवसर पर 

ब्रह्मचारी हेमराजजी, पंडित धन्नालालजी ग्वालियर, पंडित केशरीचंदजी धवल, पंडित 
कन्नूभाई दाहोद, पंडित बाबूलालजी ' भजनसागर' अशोककुमार आदि विद्ठानों के प्रवचनों से 
महती धर्म प्रभावना हुई। प्रतिदिन चार समय प्रवचन तथा भक्ति आदि का कार्यक्रम बहुत ही 

सुंदर रहा। इस पाँच दिवसीय शिक्षण शिविर से विभिन्न नगरों से पधारे साधर्मीजनों में अत्यंत 
उत्साह एवं धार्मिक जागृति उत्पन्न हुई । -सुभाषचंद जैन, ग्वालियर 

हिम्मतनगर : महावीरनगर स्थित श्री दिगम्बर जिन मंदिर का दशवर्षीय महोत्सव 

अष्टाहिका महापर्व के अवसर पर बड़े ही उल्लासपूर्वक मनाया गया, जिसमें पंचमेरु-नंदीश्वर 

मंडल विधान सानंद संपन्न हुआ। स्मरण रहे कि उक्त मंदिर का निर्माण आज से दश वर्ष पूर्व 
पूज्य गुरुदेव श्री कानजीस्वामी के सदुपदेशों से प्रेरणा पाकर हुआ था। 

-ताराचंदपोपटलाल कोठारी, हिम्मतनगर 

जैन विद्यार्थीगृह, सोनगढ़ में अपने बच्चों को प्रवेश दिलाइये 

उपरोक्त छात्रावास में अध्ययन हेतु कक्षा ५ से १२ तक के लिये १० वर्ष से १८ वर्ष तक 

  

 



के जैन छात्रों को प्रवेश दिया जाता है । यहाँ लौकिक शिक्षा के साथ-साथ धार्मिक शिक्षण भी 

दिया जाता है तथा पूज्य स्वामीजी के सान्निध्य का लाभ भी मिलता है । निवास व भोजन की 
अच्छी व्यवस्था है। यद्यपि प्रत्येक छात्र पर लगभग १२०) रुपया मासिक खर्च आता है, 

तथापि पूरी फीस के रूप में ६० ) रुपये तथा आधी फीसवालों से ३५) रुपया मासिक ही लिया 

जाता है। जो छात्र प्रवेश चहाते हों वे ५० पैसे भेजकर प्रवेश पत्र व नियमावली मंगा लें तथा 

उसे भरकर वार्षिक परीक्षा की अंक सूची के साथ २०-५-७७ से पूर्व भेज दें। 

मंत्री, जैन विद्यार्थीगृह, सोनगढ़, जिला भावनगर (गुजरात) 

भावनगर : गुरुदेव कार्यक्रमानुसार २९ फरवरी को पधारे थे। उनके दो भावभीने 

प्रवचन भी हुए। बाद में अस्वस्थ हो जाने से उनके प्रवचन नहीं हो सके । पूज्य बेनश्री चंपाबेन 

एवं श्री शांताबेन की उपस्थिति में बीतराग-विज्ञान पाठशाला के बालकों द्वारा बालबोध 

पाठमालाओं के 'गति', ' भगवान महावीर ', 'द्रव्य' आदि पाठों को संवाद के रूप में अभिनय 

के साथ प्रस्तुत किया गया। पूज्य बहिन श्री बहिन ने बहुत प्रसन्न और आनंद-विभोर होकर 

सुने। बच्चों को पारितोषिक भी दिये गये। -हिम्मतलाल, प्रमुख, दिग० जैन मुमुक्षु मंडल, भावनगर 

टिमरनी ( म.प्र. ) : यहाँ १२ मार्च, ७७ से १४ मार्च, ७७ तक वेदी प्रतिष्ठा महोत्सव 

कार्यक्रम सानंद संपन्न हुआ इस अवसर पर पंडित धन्नालालजी ग्वालियर के पधारने से महती 

धर्मप्रभावना हुई | श्री डालचंदजी सर्राफ एवं पंडित अभिनंदनकुमारजी भोपाल भी इस अवसर 

पर उपस्थित थे। - कस्तूरचंद जैन 

शौरीपुर-बटेश्वर ( सिद्धक्षेत्र ) : यहाँ १० मार्च, १९७७ को श्री साहू शांतिप्रसादजी 

पथधारे। आपने लगभग दो लाख रुपये की लागत से बननेवाले क्षेत्र के मंदिर का दरवाजा एवं 

धर्मशाला बनवाने हेतु स्वीकारता प्रदान की। श्री साहूजी के साथ २५००वें निर्वाण महोत्सव 

सोसायटी दिल्‍ली के मंत्री श्री भगतरामजी भी थे। - प्रतापचंद बरैल्या, महामंत्री 

ललितपुर : यहाँ दिनांक २३-२-७७ से १-३-७७ तक सात दिन के लिये पंडित 
कैलाशचंदजी बुलंदशहरवालों के पधारने से धार्मिक जागृति हुई। वे ऐसी अद्भुत शैली से 

पढ़ाते हैं कि श्रोताओं को विषय शीघ्र तैयार हो जाता है। - भानुकुमार जैन 

  

 



आवश्यक सूचना 
जैसा कि फरवरी १९७७ के अंक में सूचित किया गया है, मोक्षमार्गप्रकाशक का नया 

संस्करण प्रकाशित हो रहा है। लेकिन उसमें अभी ३-४ माह का समय लगेगा। उसकी माँग 

अधिक है और हमारे पास एक भी प्रति उपलब्ध नहीं है, अत: जिन भाइयों, मंदिरों व मुमुश्षु 

मंडलों के पास मोक्षमार्गप्रकाशक की प्रतियाँ उपलब्ध हों, वे कृपया हमें शीघ्र ही सूचित करने 

का कष्ट करें । ताकि उनकी इन प्रतियों से हम आवश्यक माँग को पूरा कर सकें । 

इसके बदले में उनको नवीन मोक्षमार्गप्रकाशक या मूल्य जैसा भी वे चाहेंगे सहर्ष भेज 

दिया जावेगा। 

कृपया ध्यान रखें कि अभी सूचना ही इधर भिजवावें । प्रतियाँ हमारा पत्र मिलने पर ही 

भिजवावें। - मंत्री, पंडित टोडरमल स्मारक ट्रस्ट, 

ए-४, बापूनगर, जयपुर ३०२००४ 
  

आवश्यकता है :- एक ऐसे अध्यापक की जो स्थानीय वीतराग-विज्ञान पाठशाला में 

श्री वीतराग-विज्ञान विद्यापीठ परीक्षाबोर्ड की पाठ्य-पुस्तकें पढ़ा सके। पंडित टोडरमल 

स्मारक ट्रस्ट से प्रशिक्षित अध्यापक को प्राथमिकता दी जावेगी । वेतन योग्यतानुसार । 

- उग्रनसेन बण्डी, बण्डी गारमेंट्स, बड़ा बाजार, उदयपुर ( राज. ) 

आवश्यकता है :- एक अनुभवी योग्य फोटोग्राफर तथा एक ओवरसियर (जूनियर 

इंजीनियर) की। मुख्य कार्य भ्रमणशील सर्वेक्षण पार्टी के साथ रहकर श्री दिगम्बर जैन 

तीर्थक्षेत्रों की फोटोग्राफी एवं नक्शे आदि बनाने का रहेगा। नियुक्ति अविलंब करनी है, अतः 

तत्काल लिखें । उचित वेतन व अन्य सुविधाएँ प्राप्त रहेंगी । 

- ज्ञानचंद जैन, संयोजक, श्री कुंदकुंद कहान दि० जैन तीर्थ सर्वेक्षण समिति 

द्वारा ज्ञानानंद निवास, किला अंदर, विदिशा (म.प्र.) 

 



पाठकों के पत्र 

पूना ( महाराष्ट्र ) से श्री पंडित उत्तमचंदजी, एम.ए., बी.एड. लिखते हैं - 

अब आत्मधर्म में पाठकों का आकर्षण अत्यधिक बढ़ गया है । उसका मूल कारण है 
गुरुदेव की अनमोल वाणी के साथ-साथ संपादकीय लेखों की गंभीरता एवं मौलिकता । दूसरे 
यदाकदा प्रकाशित होनेवाले 'इंटरव्यू' वगैरह | क्षमा, मार्दव आदि पर मौलिक विचार पढ़े तो 
काफी आनंद आया। 

ललितपुर ( उ० प्र० ) से श्री रमेशकुमारजी जैन लिखते हैं :- 

अब पूज्य गुरुदेवश्री के प्रवचन बहुत सरस एवं सरल भाषा में - जो कि साधारण 

जनमानस के गम्य हैं आ रहे हैं - जो कि एक बहुत सुंदर आवश्यक कार्य हुआ है। इन दोनों 
इंटरव्यू का प्रभाव हम जैसे नवयुवकों पर बहुत अच्छा पड़ा एवं सत्य बात प्रकाश में आयी, 

समाज की काफी क्षांतियाँ दूर हुईं। अब समाज भ्रामक प्रचार एवं प्रचारकों से सावधान होती जा 
रही है। आशा है, अब इस तरह के और स्तंभ बार-बार आवें जिससे तत्त्वप्रचार में प्रगति हो । 

भावनगर ( गुजरात ) से श्री हीरालालजी लिखते हैं :- 

जनवरी आत्मधर्म में आपने 'एक आत्मा का ही ध्यान कर' लेख में ब्रह्मचारी 
रायमलजी का “चर्चा संग्रह ' में से जो हूबहू उनकी भाषा में ही लेख दिया है, वह अति उत्तम 
प्रयास है। आत्मधर्म में हर मास ऐसे ही पुराने साधर्मी भाईयों के लेख देवें तो इसकी रोचकता 
और बढ़ेगी तथा मुमुश्षुओं को प्रेरणादायक निज-हित की सामग्री मिलती रहेगी । 

चिरगांव( उ० प्र० ) से श्री लालचंदजी जैन लिखते हैं :- 

यहाँ पर आत्मधर्म नियमितरूप से आ रहा है ।संपादकीय लेख पढ़कर हृदय में अनुपम 
आनंद की अनुभूति होती है। समय-समय पर स्वामीजी के लिये गये इंटरव्यू भ्रांत धारणाएँ 
मियने में अत्यंत सहायक व उचित हैं । आगे भी इंटरव्यू का क्रम जारी रहे, यही आशा है। 

दुर्ग ( म० प्र० ) से श्री कुन्दनमलजी सेठी लिखते हैं :- 

आत्मधर्म में दशधर्म पर लेख क्रमवार प्रकाशित हो रहे हैं, उन्हें पढ़ने पर आनंद आता 
है ।ऐसा अनुभव होता है कि पर्व ही आया है। 
 



जगदलपुर ( म० प्र० ) से श्री लक्ष्मीचंदजी लिखते हैं :- 

आपके विश्लेषणपूर्ण संपादकत्व में 'आत्मधर्म' ने स्वभाव को स्वाभाविकरूपेण 

सचेत-सचेष्ट कर, संसार की अंध भूलभुलैया में सिर धुनते जीवों के हितार्थ प्रथम-द्वार के 

दर्शन कराकर जो उपकार किया है, वह अवर्णनीय है, केवल अनुभवगम्य ही है। 

सहजपुर( म० प्र० ) से श्री कोमलचंदजी जैन लिखते हैं :- 

आत्मधर्म में स्वामीजी के एवं आपके वचनामृत पान करके हृदय में कभी भी ऊब नहीं 

आती | संपादकीय में तो आपके साक्षात्‌ दर्शन हो जाते हैं । 

जलेश्वर ( उ० प्र० ) से श्री प्रद्यम्मकुमारजी लिखते हैं :- 

आत्मधर्म की भाषा शैली बहुत ही मधुर एवं रोचक है, अत: उसमें किसी भी विषय 

को छोड़ने की इच्छा नहीं होती । आत्मधर्म में कुछ और सामग्री का समावेश करके पृष्ठों की 

संख्या बढ़ा दी जाए तो पाठकों को और अधिक लाभ पहुँच सकता है । 
  

नये प्रकाशन :- 

मोक्षशास्त्र टीका - श्रीरामजी भाई 

[१००० पृष्ठों से अधिक] मूल्य : १२) रुपये 

सत्तास्वरूप लेखक - पंडित भागचंदजी छाजेड़ 

[गोम्मटसारपीठिका, समाधिमरण, सामायिक पाठ तथा जिनवाणी इक्कीसी सहित] 

[पृष्ठ १४२] मूल्य : १) ७० 

समयसार कलशटीकाः भाषाटीकाकार - पांडे राजमलजी 

मूल्य : ६) रुपये 

युगपुरुष श्री कानजीस्वामी 
[इस पुस्तक में डॉ० हुकमचंदजी भारिल्ल, युगलजी, श्री नेमीचंदजी पाटनी एवं पंडित 

रतनचंदजी शास्त्री विदिशा के निबंध एवं पूज्य गुरुदेव के लिये गये इंटरव्यू हैं ।] 

[पृष्ठ १०८] मूल्य : १) रुपया       

 



प्रबंध संपादक की कलम से 
कृपया निम्नलिखित सूचनाओं पर अवश्य ध्यान दें :- 
(१) महावीरजयन्ती एवं कानजीस्वामी जन्म-दिवस के उपलक्ष्य में आत्मधर्म की 

आजीवन सदस्यता शुल्क एक माह के लिये १०१) रुपये से घटाकर ७६) रुपये कर 

दी गयी है । इस सुविधा का लाभ ७ मई, १९७७ तक उपलब्ध रहेगा। 
(२) जो सदस्य वार्षिक ग्राहक से आजीवन ग्राहक बनना चाहें, वे कृपया अपना ग्राहक नंबर 

अवश्य लिखें - ताकि उनका नाम वार्षिक सदस्यता सूची में से पृथक्‌ किया जा सके । 

(३) आत्मधर्म हिन्दी के संबंध में जो भी पत्र-व्यवहार करना हो, जयपुर से करें, सोनगढ़ से 

नहीं। 
(४) जिन सज्नों को डबल अंक प्राप्त हो रहे हैं, वे कृपया अपने दोनों ग्राहक नंबर लिखें 

  

ताकि उनका एक अंक बंद किया जा सके | 

आत्मधर्म के स्वामित्व का विवरण 
फार्म नं० ४, नियम नं० ८ 

समाचार पत्र का नाम : आत्मधर्म (हिन्दी) 

प्रकाशन का स्थान : ए-४, बापूनगर, जयपुर ३०२००४ 

प्रकाशन अवधि : मासिक 

प्रकाशक एवं स्वत्वाधिकारी : श्री दिगम्बर जैन स्वाध्याय मंदिर ट्रस्ट 

सोनगढ़ (सौराष्ट्र, गुजरात) 

संपादक : डॉ० हुकमचंद भारिल्ल 

राष्ट्रीयता : भारतीय 

पता : श्रीटोडरमल स्मारक भवन, 

ए-४, बापूनगर, जयपुर ३०२००४ 

मुद्रक : जयपुर प्रिंटर्स, मिर्जा इस्माइल रोड, 

जयपुर ३०२००१ 

मैं, डॉ० हुकमचंद भारिल्ल, एतद्‌ द्वारा घोषणा करता हूँ कि मेरी अधिकृत जानकारी एवं 

विश्वास के अनुसार ऊपर दिये गये विवरण सत्य हैं। -डॉ० हुकमचंद भारिल्ल, संपादक

: एक धर्म ही उपादेय है । 
28 महापंडित टोडरमलजी के सानिध्य में वि० सं० १८२९ में जयपुर में 'इंद्रध्वज * 

9: विधान महोत्सव ' नामक विशाल उत्सव हुआ था। इसकी आमंत्रण पत्रिका साधर्मी x 

है भाई ब्रह्मचारी रायमलजी ने लिखकर समस्त भारतवर्ष में भेजी थी। aera seat 
ज कोप्रेरणा देते हुए वे उसमें लिखते हैं :- ie 

j “बहुरि देखो ए प्राणी कर्म कार्य कै अर्थि तौ समुद्र पर्यन्त जाय है वा E 
2§ विवाहादिक के कार्य विषै भी सौ पचास कोस जाय है, अर मनमान्या द्रव्यादिक खरचै 74 

मु है। ताका फल तौ नर्क निगोदादि है। ता कार्य विषै तौ या जीव के असी आसक्तता 3 
i पाईए है, सो ए तौ वासना सर्व जीवनि कै बिना सिखाई हुई स्वयमेव बणि रही है; मई 
#६ परन्तु धर्म की लगनि कोई सत्पुरुषां कै ही पाईए है। se 

3 विषय-कार्य के पोषने वाले तौ पैंड-पैंड विषै देखिए है, परमार्थ कार्य के 1 

#£ उपदेशक वा रोचक महादुर्लभ बिरले ठिकाणैँ कोई काल विषै पाईए है। तातैं याकी 3६ 
मं प्रापती महाभाग्य के उदै काललब्धि के अनुसारि होय है। न 

He यह मनुष्य पर्याय जावक खिनभंगर है, ता विषै भी अबार के काल मैं जावक 3 
मै अल्प बीजुरी का चमत्कारवत थिति है | ताकै विषै नफा टोटा बहुत है। एकां तरफ नें रह 

# तौ विषय कषाय का फल नरकादिक अनंत संसार का दुख है । एकां तरफ नैं सुभ सुद्ध 3६ 
मै धर्म का फल स्वर्ग मोक्ष है । थोड़ा सा परणांमां का विशेष करि कार्य विषै एता तफावत A 

16 (फरक) Re | x 

Ol सर्व बात विषै एह न्याय है । बीज तौ सर्व का तुछ ही होइ है अर फल वाका मै 

ATI’, तातैं ज्ञानी विचक्षण पुरषन कै एक धर्म ही उपादेय है।' se 
se १. उक्त पठनीय पत्रिका अविकलरूप से ' पंडित टोडरमल : व्यक्तित्व एवं कर्तृत्व' में छप भी चुकी है। Lf 

मोक्षमार्गप्रकाशक 4-00 (छहढाला पर पूज्य स्वामीजी के प्रवचन) 
  

* श्री दिगम्बर जैन स्वाध्यायमंदिर ट्ूस्ट, सोनगढ़ ( भावनगर-गुजरात ) 

* पंडित टोडरमल स्मारक ट्रस्ट, ए-४, बापूनगर, जयपुर ३०२००४

